
RAUS AUS DER TOXESCHER STRAITKULTUR

USO (MAX. 400 ZEECHEN)

Mir streiden émmer méi — an émmer méi schlecht. De Bob Reuter,
President vun AHA Létzebuerg, rifft dozou op, d’Kultur vun der
“Emporung” hannert eis ze loossen an eng nei Form vum
respektvollen Dialog opzebauen - als Grondlag wvun all
demokrateschem Zesummeliewen.

TEXT (413 WIERDER - MAX 2:30)

Eng lieweg Demokratie brauch Strait. Ouni Strait gétt d’Muecht net a
Fro gestallt, Feeler ginn net erkannt, an d’'Wourecht bleift op der
Stréck. D’Demokratie lieft dovun, datt mir eis géigesditeg
erausfuerderen — mee et brauch ee Stradit, bei deem et ém
d’Argumenter geet, net ém beleidegen oder rofmaachen.

Leider ass eis Straitkultur krank ginn. Ze vill Empérung, ze wéineg
Dialog. Ze vill Etiketten, ze wéineg Effort fir ze verstoen. Ze vill
Verurteelung, ze wéineg Bereetschaft fir nozelauschteren. Den Toun
ass méi haart ginn, d’Ouer méi kleng, an d’"Haerz méi zou.

D’Juristin Jessica Hamed huet dat am Deutschlandfunk op de Punkt
bruecht: Mir liewe méi an enger Kultur vun der Empdérung wéi an
enger Kultur vum Gespréich. Vu Corona bis Migratioun — all Thema
gétt direkt zu enger Spléckung. De Michael Schmidt-Salomon nennt
dat ,Emporialismus”. A jo — dat tréfft et.

A wou féiert dat hin? Zu engem Klima, wou jidderee mengt, am Recht
ze sinn, a kaum een nach freet, firwat déi aner esou denken, wéi se



denken. Wou vill Leit sech net méi trauen, hir Meenung ze soen, aus
Angscht, direkt ofgestempelt oder belachelt ze ginn. Wou
Fréndschaften a Familljebezéiunge wackelen, well politesch Themen
zu Grief ginn amplaz zu Gespréicher. Wou um Internet méi
geschriwwe wéi nogeduecht gétt, an déi, déi am haertste jaizen, dacks
déi eenzeg bleiwen, déi nach eppes soen — well déi aner sech
zeréckgezunn hunn.

D’Konsequenz: D’'Demokratie verléiert hir Kraaft, well d’Vertrauen an
ee respektvollt Straitgespréich, wou jidderee virukénnt, verschwénnt.
Fir eng Demokratie ass dat fatal. Si lieft net dovun, datt jidderee glaich
denkt — mee dovun, datt mir matenee schwatzen. D’Madame Hamed
seet: ,,An der Saach streiden, de Ménsch trotzdeem respektéieren.”
Dat ass net just eng Reegel, mee eng Haltung.

Als Humanist gesinn ech doranner eng wichteg Lektioun: De Respekt
virum Ménsch — och virun deem, wou sech an eisen An iert. Mir
brauche Matgefill: d’'Bereetschaft, d’"Welt duerch d’An vum Aneren ze
gesinn. Mir brauche Waertschatzung — och do, wou mir net averstane
sinn. A mir brauchen Eierlechkeet — éierlech Wierder anstatt elegant
Prosa.

Mee zu enger gesonder Straitkultur gehéiert och eng déck Haut. Net
all verbalen Ugréff verdéngt Empdrung. Heiansdo ass et besser, roueg
ze bleiwen, nozedenken an den Ugréff kloer, mee ouni Roserei,

......

A wa mir roueg bleiwen, da weise mir Selbstkontroll a weise —
besonnesch deenen, déi nokucken — wie wierklech d’Kontroll huet.

Gesonde Strdit heescht nolauschteren, verstoen a Iéieren. Raus aus
der toxescher Straitkultur — zeréck zu enger Straitkultur vum Dialog,
déi eis Demokratie staerkt.



